
■ GRISCHUN / SVIZRA

■ L’AURA

UBS renovescha
filialas grischunas

(rtr) Indesch filialas da la banca
UBS vegnan renovadas en il Gri-
schun. L’emprima filiala ad Arosa
saja prest finida, ha RolandWilli,
il responsabel per l’UBS en il Gri-
schun, confermà. Fin l’onn 2013
duain tut las filialas esser renova-
das. Var 10 milliuns francs inve-
stescha l’UBS en las renovaziuns.
Serradas na vegnian naginas filia-
las ed i na vegnia era betg stritgà
plazzas.

Exports creschan
malgrà ferm franc

(rtr) Malgrà il ferm franc svizzer
creschan ils exports d’interpresas
svizras. Bun la mesadad da las
branschas ha nudà en il segund
quartal dapli gudogns tar ils ex-
ports. Quai resulta d’ina re-
tschertga da l’administraziun da
la facultad da l’UBS. Dentant ha-
ja il ferm franc svizzer per conse-
quenza ch’ils pretschs da vendita
e las marschas da gudogn sa sbas-
sian. Per l’onn current fa la UBS
quint cun in augment dal pro-
duct naziunal brut per 2,7%.

Damain asilants
(lq) Las dumondas d’asil dal zer-
cladur èn sa reducidas per in
quart. Tut en tut hai dà 1675 du-
mondas cumpareglià cun 2245
en il mais matg. Uschia sa chatta
il dumber puspè sin il nivel avant
las revoltas en l’Africa dal nord.

Cuppa Davis: Svizra
frunta sin Australia
(rtr) Ils Svizzers han da giugar las
partidas da promoziun da laCup-
pa Davis cunter l’Australia. A
partir dals 16 da settember em-
provan els da realisar cunter Ber-
nard Tomic e Lleyston Hewitt la
promoziun en la prima gruppa
mundiala.

Poschiavo: Accident
cun transporter

(pocha) Il mardi avant mezdi è in
um vegnì cun ses vehichel en
schlifras a Cantone sur Poschiavo
ed è cupitgà d’ina spunda giu. Il
manischunz è vegnì blessà e hos-
pitalisà l’emprim a Poschiavo, pli
tard a Samedan. Il transporter è
vegnì demolì dal taliter.

Ils donns chaschunads dal stemprà en il Grischun èn gronds. FOTO N. SIMMEN

Sdernà 500 plantas a Versomi
(pocha) En la Val da Versomi ha
il stemprà da mardi saira sder-
nà 400 fin 500 plantas. Quai ha
confermà il selvicultur da Pana-
duz, Heiri Mannhart. Quellas
plantas per terra correspundian a
pressapauc 100 meters cubics lai-
na. La via sur Versomi è stada ser-
rada per in’ura. In auto è vegnì
encugnà da plantas derschidas.
Blessads hai dà nagins. Er en la re-
giun dal Lag la Cauma ha il stem-

prà derschì pliras plantas e don-
negià almain tschintg autos. Sper
il Lag da Cresta èn dus autos ve-
gnids sutterrads da plantas e don-
negiads. Cletg ha ina dunna
ch’era vid grillar gì. Dretg e sane-
ster dad ella èn duas plantas sa
derschidas. Ella è vegnida tutgada
d’in rom, è dentant restada sauna
e salva. La lingia da la Viafier re-
tica vers Arosa è medemamain
vegnida tangada dal stemprà.

(lq) La Klausner Holz Thürigen
GmbH ha pajà ils 20 milliuns
francs per la resgia gronda a
Domat. Quai ha communitgà
l’uffizi da concurs dal circul
Plaun. La Klausner HolzThüri-
genGmbHdemontescha la res-
gia e reconstruescha quella en in
auter lieu. Entaifer sis mais
stoppia quella demontar e

transportar davent ils indrizs.
Tge che succedia cun l’areal na
saja anc betg cler. Il terren saja
en possess da la vischnanca bur-
gaisa da Domat. Ils 22 da set-
tember vegn ingiantà ils dretgs
da construcziun da 270 000
meters quadrats sulom. La res-
gia ha custà almaun public 23,2
milliuns francs.

Pajà ils 20 milliuns per la resgia

Aura variabla
Situaziun generala: Ina zona da
pressiun bassa maina aria pli frai-
da envers las Alps.
Oz:En il nord per gronda part sur-
tratg cun uradis u urizis. Suenter
mezdi en la Bassa scleridas. Cunfin
da naiv tranter 2400 e 2800 me-
ters. En il sid avant mezdi per
part surtratg e singuls ura-
dis, suenter mezdi sitg e
scleridas. Temperaturas en
il nord enfin 20 grads, en
il sid enfin 25 grads.
Prognosa: En il nord il venderdi
variabel cun singuls uradis. La
sonda per gronda part sulegliv, en-
cunter saira surtratg. La dumengia
variabel e precipitaziuns. En il sid
il venderdi e la sonda sulegliv, en-
cunter saira singuls uradis.

■ PRO PATRIA

Ovra d’utilitad publica
(anr) La Pro Patria è vegnida
fundada 1909. Ella arranscha
onn per onn ina collecta che
porta enturn 3 milliuns francs.
Quels meds derivan da la vendita
tradiziunala da l’ensaina dal 1.
d’avust e da las zunt popularas
marcas postalas da Pro Patria. Il
retgav vegn utilisà per promover
projects en connex cun la tgira da
la cultura, dentant era per intents
socials.
L’ensaina da l’emprim d’avust

da quest onn – cun tuts quatter
linguatgs naziunals – è ina pla-
chetta damesch e vitiers in bindel
da taila cotschna cun la crusch
svizra.
Las marcas da Pro Patria da

quest onn – duas à 85 raps e duas
ad 1 franc – han sco tema: ils ba-
stiments a vapur en Svizra. Mus-
sads vegnan sin las marcas dad

85: il bastiment «Piemonte» (La-
goMaggiore) e la «Gallia» (Lai da
las quatter forestas) – e cun las

marcas dad 1 franc: «Blümlisalp»
(Lai da Thun) e «La Suisse» (Lac
Léman). La Pro Patria survegn
mintgamai il supplement da 40,
resp 50 centims per marca. Dals
prest 50 bastiments a vapur, ch’i
deva l’onn 1945, èn oz anc 14 en
funcziun.
Plinavant sustegna la Pro Pa-

tria er il project da barat tranter
la giuventetgna da scola per ils
onns 2011–2016. I sa tracta dad
in stgomi da scolars tranter las
regiuns linguisticas e culturalas
en Svizra. Quest project realise-
scha la Fundaziun Pro Patria en-
semen cun la Fundaziun federala
per la collavuraziun. Las duas or-
ganisaziuns numnadas confi-
nanzieschan quels barats. Ins ha-
ja fatg bunas experientschas cun
tals da classas primaras e secun-
daras.

Ensaina (plachetta) da 1. d’avust.

La Giuventetgna Rumantscha
(GiuRu) utilisescha dapi sia
fundaziun avant 20 onns adina
activamain il rumantsch gri-
schun: Per l’ina vegn l’entira
communicaziun publica adina
fatga per rumantsch grischun,
per l’autra ha la GiuRu era gia
realisà differents projects en fa-
vur da questa lingua.
Ils ultims mais ha la GiuRu

adina puspè retschavì dumon-
das ed appels da commembers
cun il giavisch da sa posiziunar
en la dumonda «rumantsch
grischun sco lingua d’alfabeti-
saziun». A l’ultima sesida ha la
suprastanza decidì da duman-
dar noss commembers da deci-
der ina posiziun a chaschun
d’ina radunanza extraordina-
ria. Sonda, ils 30 da fanadur

2011 sa raduna la GiuRu a las
16.00 en la Chasa rumantscha
a Cuira.Tut noss commembers
èn cordialmain envidads da
sa participar. Per pudair ga-
rantir per avunda plaz suppli-
tgain nus noss commembers
da s’annunziar enfin ils 26 da
fanadur per e-mail a
giuru@giuru.ch.

La suprastanza da la GiuRu

Radunanza extraordinaria da la GiuRu
Giuventetgna Rumantscha discutescha davart il rumantsch grischun

Vischnancas vulan
dapli influenza

(anr) L’Associaziun svizra da vi-
schnancas ha mess – a cha-
schun da sia radunanza genera-
la a Berna – las guntgidas poli-
ticas per l’avegnir.Tenor ses pre-
sident, cuss. dals stans Hannes
Germann, èn las vischnancas par-
tenarias impurtantas en il sistem
federalistic e stattan centralmain
tranter populaziun e stadi.Tant las
vischnancas sco era las citads hajan
be alur success sin plaun federal
sch’ellas procedian da cuminanza.
Ellas stoppian dentant coordinar
lur interess. Perquai basegnian el-
las ina bainorganisada associaziun
sin plaun svizzer che disponia tant

da las necessarias resursas finanzia-
las sco persunalas.
Unanimamain è perquai vegnì

sancziunà il project «Reorganisa-
ziun da l’Associaziun per las vi-
schnancas svizras 2012».Qua tras
han ins approvà las strategias da
rinforzar l’associaziun ed auzar
las contribuziuns annualas per las
vischnancas-commembras.
Cun in discurs al podi – sut

l’egida da l’anteriur schurnalist
da DRS, Roland Jeanneret – han
divers presidents communals dis-
putà co far valair effizientamain
ils interess communals visavi il
parlament federal.

■ SVIZRA

Terapia gida uffants
(rtr) La tema da separaziun tar uf-
fants sa laschia curar effizienta-
main cun ina terapia. Quai de-
mussa in studi da l’Universitad da
Basilea. La tema da separaziun sa-
ja in dals pli frequents disturbis
psichics tar uffants. Uffants hajan
per part fitg gronda tema da ve-
gnir separads dals geniturs u dad
autras persunas da referiment.

Confermà giudicat
IlNigerian ch’èmort durant in sgol
da repatriament il mars 2010 pati-
va d’ina greva malsogna dal cor.
Quai demussia er in segund giudi-
cat. Pervi dal cas mortal aveva l’Uf-
fizi federal da migraziun desistì da
repatriar Nigerians.

Bonaduz: 500 Bäume
wegen Unwetter
umgestürzt

Casinos:
Bad Ragaz top,
Davos flop
BT und LQ erhältlich an Ihrem Kiosk

